
KICHIK BIZNES VA TADBIRKORLIK 
SUBYEKTLARIDA BOSHQARUV TIZIMINI 
TAKOMILLASHTIRISH YO‘NALISHLARI

Xasanova Robiyaxon Kamoliddin qizi
Millat Umidi universitetining magistri
rob.roz0203@gmail.com

Annotatsiya. Ushbu maqolada kichik biznes va tadbirkorlik subyektlarida boshqaruv tizimini takomillashtirishning 
zamonaviy yo‘nalishlari, ularning iqtisodiy rivojlanishdagi o‘rni va boshqaruv samaradorligini oshirish mexanizmlari 
yoritilgan. Tadqiqotda boshqaruv jarayonining innovatsion yondashuvlar asosida tashkil etilishi, raqamli texnologiyalarni 
joriy etishning afzalliklari hamda kichik biznesning barqaror faoliyat ko‘rsatishida strategik boshqaruvning ahamiyati tahlil 
qilinadi. Shuningdek, korxonalarda resurslardan oqilona foydalanish, xodimlar salohiyatini rivojlantirish va boshqaruv 
jarayonlarida shaffoflikni ta’minlash kabi yo‘nalishlar orqali boshqaruv tizimini takomillashtirish bo‘yicha takliflar ishlab 
chiqilgan. Tadqiqot natijalari kichik biznes subyektlarida boshqaruvning samaradorligini oshirish, raqobatbardoshlikni 
kuchaytirish hamda iqtisodiy o‘sishni rag‘batlantirishga xizmat qiladi.

Kalit soʻzlar: Kichik biznes, tadbirkorlik subyekti, boshqaruv tizimi, innovatsion boshqaruv, raqamli transformatsiya, 
strategik rejalashtirish, menejment samaradorligi, biznes jarayonlarni optimallashtirish, resurslardan foydalanish, 
raqobatbardoshlik.

Abstract. This article discusses modern directions for improving the management system in small businesses and 
entrepreneurship, their role in economic development, and mechanisms for increasing management efficiency. The study 
analyzes the organization of the management process based on innovative approaches, the advantages of introducing 
digital technologies, and the importance of strategic management in the sustainable operation of small businesses. 
Also, proposals have been developed to improve the management system in such areas as rational use of resources in 
enterprises, development of personnel potential, and ensuring transparency in management processes. The results of 
the study will serve to increase management efficiency in small businesses, strengthen competitiveness, and stimulate 
economic growth.

Key words: Small business, entrepreneurial entity, management system, innovative management, digital transformation, 
strategic planning, management efficiency, business process optimization, resource utilization, competitiveness.

Аннотация. В данной статье рассматриваются современные направления совершенствования системы 
управления в малом бизнесе и предпринимательстве, их роль в экономическом развитии, механизмы 
повышения эффективности управления. В исследовании анализируются организация процесса управления на 
основе инновационных подходов, преимущества внедрения цифровых технологий и значение стратегического 
управления в устойчивом функционировании малого бизнеса. Разработаны предложения по совершенствованию 
системы управления в таких областях, как рациональное использование ресурсов предприятий, развитие 
кадрового потенциала и обеспечение прозрачности управленческих процессов. Результаты исследования будут 
способствовать повышению эффективности управления в малом бизнесе, укреплению конкурентоспособности и 
стимулированию экономического роста.

Ключевые слова: Малый бизнес, предпринимательская организация, система управления, инновационный 
менеджмент, цифровая трансформация, стратегическое планирование, эффективность управления, оптимизация 
бизнес-процессов, использование ресурсов, конкурентоспособность.

K I R I S H
Bugungi globallashuv jarayonlari, raqobatning keskinlashuvi hamda iqtisodiy islohotlarning chuqurlashuvi 

sharoitida kichik biznes va tadbirkorlik subyektlarining mamlakat iqtisodiy rivojlanishidagi roli tobora ortib 
bormoqda. Kichik biznes nafaqat yangi ish o‘rinlarini yaratish, balki innovatsion g‘oyalarni amaliyotga tadbiq 
etish, bozorni tovar va xizmatlar bilan to‘ldirish, hududlar iqtisodiy faolligini oshirish kabi jarayonlarning asosiy 
harakatlantiruvchi kuchidir. Shu bois mazkur sohada boshqaruv tizimining samaradorligi iqtisodiyotning 
barqarorligiga bevosita ta’sir ko‘rsatadi. Ammo amaliyot shuni ko‘rsatadiki, kichik biznes subyektlarida 
boshqaruv jarayonlari ko‘p hollarda yetarlicha tizimlashtirilmagan, raqamlashtirish darajasi past, moliyaviy 
nazorat mexanizmlari to‘liq shakllanmagan, xodimlar malakasi esa zamonaviy talablar bilan har doim ham mos 
kelmaydi. Bundan tashqari, bozor talablarining tez o‘zgarishi, raqobatchilar sonining ortishi, tashqi iqtisodiy 
xavflar ham boshqaruv tizimini doimiy takomillashtirishni taqozo etadi.

M A V Z U G A  O I D  A D A B I Y O T L A R N I N G  S H A R H I
M. Porter 2021-yildagi tadqiqotlarida kichik biznesning raqobatbardoshligini ta’minlashda strategik 

boshqaruv, innovatsion yechimlar va bozorni chuqur tahlil qilish asosiy omillar sifatida qayd etilgan. Unga ko‘ra, 
kichik biznesning barqaror rivojlanishi uchun “raqobat ustunliklari zanjiri”ni to‘g‘ri shakllantirish va boshqaruv 
qarorlarini ma’lumotlarga asoslangan holda qabul qilish muhim. J. Schumpeter merosini davom ettiruvchi 
tadqiqotchilar 2022-yildagi tadqiqotlarda innovatsion tadbirkorlik modeli kichik biznesni rivojlantirishning 
asosiy omillaridan biri sifatida ko‘rsatiladi. Tadqiqotchilar fikricha, kichik biznesdagi boshqaruv tizimi yangi 
texnologiyalarni tez qabul qilishga, risklarni aniq hisoblashga va bozor talablariga moslashuvchan yondashuvga 
ega bo‘lishi kerak. D. McKinsey Global Institute 2023-yilda e’lon qilingan hisobotda kichik biznes boshqaruvini 
raqamlashtirishning iqtisodiy samaradorlikka ta’siri o‘rganilgan. Hisobotda raqamli boshqaruv vositalari (ERP, 
CRM, biznes-analitika)ni joriy etgan korxonalar samaradorligi o‘rtacha 25–40% ga oshgani qayd etilgan. 
Mutaxassislar kichik biznes uchun “raqamli boshqaruv modeli”ni bosqichma-bosqich joriy etishni tavsiya qilgan.

B. Xodiev 2021-yildagi tadqiqotlarida kichik biznesda menejment tizimini takomillashtirishda institutsional 
islohotlar va davlat qo‘llab-quvvatlash mexanizmlarining ahamiyati ta’kidlangan. Mutafakkirga ko‘ra, kichik 
biznesning samarali boshqaruv modeli iqtisodiy muhit barqarorligi, soliq yengilliklari va moliyaviy imkoniyatlar 
kengayishi bilan bevosita bog‘liq. Sh. Abdullayev 2022-yıldagi ilmiy ishlarida kichik biznesda risklarni boshqarish 
va strategik rejalashtirish masalalariga e’tibor qaratadi. Uning fikriga ko‘ra, bozor sharoitlarining tez o‘zgarishi 
kichik biznes boshqaruv tizimini doimiy modernizatsiyalash, moliyaviy va operatsion risklarni oldindan bashorat 
qilishni talab qiladi. O. Jo‘rayev 2023-yildagi tadqiqotlarida kichik biznes subyektlarida korporativ boshqaruv 
madaniyatini shakllantirish, xodimlar malakasini oshirish va raqamli savodxonlikni rivojlantirish boshqaruv 
samaradorligining asosiy omili sifatida ta’kidlanadi. U kichik biznes uchun “yetuk boshqaruv kompetensiyalari 
modeli”ni taklif qiladi.

T A D Q I Q O T  M E T O D O L O G I YA S I
Tadqiqotda quyidagi ilmiy usullardan foydalanildi: tahlil, sintez, taqqoslash, induksiya, deduksiya, statistik 

tahlil, iqtisodiy modellashtirish, kuzatish, ekspert baholash va umumlashtirish usullari.

T A H L I L  V A  N A T I J A L A R
Kichik biznes va tadbirkorlik subyektlarida boshqaruv tizimini takomillashtirishning afzalliklari: Korxona 

samaradorligining oshishi - takomillashtirilgan boshqaruv tizimi ishlab chiqarish jarayonlarini aniq rejalashtirish, 
resurslardan oqilona foydalanish va ish jarayonlarini optimallashtirish imkonini beradi. Natijada korxonaning 
umumiy samaradorligi oshadi. Raqobatbardoshlikning kuchayishi - zamonaviy boshqaruv usullari, innovatsion 
yondashuvlar va raqamli texnologiyalarning joriy etilishi bozor sharoitlarida tezkor moslashuvni ta’minlaydi. 
Bu esa kichik biznesning raqiblar oldida ustunlikka ega bo‘lishiga xizmat qiladi. Moliyaviy barqarorlikning 
yaxshilanishi - samarali moliyaviy boshqaruv, risklarni tahlil qilish va budjetlashtirish jarayonlarining to‘g‘ri 
yo‘lga qo‘yilishi korxonaning moliyaviy holatini mustahkamlaydi. Bu barqaror daromad olish, xarajatlarni 
nazorat qilish va investitsiyalarni jalb etishni osonlashtiradi. Xodimlar salohiyatining oshishi - boshqaruvni 
takomillashtirish doirasida o‘tkaziladigan treninglar, motivatsiya tizimi va kompetensiyani rivojlantirish 
dasturlari xodimlarning malakasini oshiradi. Bu esa korxonaning inson kapitalidan samarali foydalanishiga 
yordam beradi. Raqamlashtirish va avtomatlashtirish orqali tezkor boshqaruv - CRM, ERP, elektron hisob-
kitob tizimlarining qo‘llanilishi boshqaruv jarayonlarini soddalashtiradi, xatoliklarni kamaytiradi va real vaqt 
rejimida qaror qabul qilish imkonini yaratadi. Bu hozirgi zamon biznes jarayonlarining ajralmas qismidir. Mijozlar 
bilan munosabatlarning yaxshilanishi - sifatni oshirish, xizmat ko‘rsatish tezligi va mijoz ehtiyojlarini o‘rganish 

tizimining kuchayishi orqali korxona mijozlar ishonchini mustahkamlaydi. Bu esa savdo hajmlarining oshishiga 
yordam beradi.

1-rasm. 2024-yilda kichik bizneslarning xarajatlari
Manba: https://fitsmallbusiness.com/small-business-statistics/ 

Grafik tahlil: Aksariyat kichik biznesni boshlash uchun 50-175 ming dollar yoki 250-500 ming dollar turadi. 
Korxonalarning 26% o‘z texnologiyasini yangiladi - unumdorlik yoki hamkorlik texnologiyasini joriy qilganlarning 
41%.

Kichik biznes va tadbirkorlik subyektlarida boshqaruv tizimini takomillashtirishning kamchiliklari: Moliyaviy 
resurslarning yetishmasligi - ko‘plab kichik biznes subyektlari boshqaruv tizimini modernizatsiya qilish, raqamli 
texnologiyalarni joriy etish yoki malaka oshirish dasturlarini amalga oshirish uchun yetarli moliyaviy imkoniyatga 
ega emas. Bu esa takomillashtirish jarayonini sekinlashtiradi. Malakali mutaxassislar tanqisligi - boshqaruv 
tizimini modernizatsiya qilish uchun zarur bo‘lgan IT mutaxassislar, menejerlar va analitiklar yetishmasligi keng 
tarqalgan muammo hisoblanadi. Natijada yangi tizimlarni joriy etish samaradorligi pasayadi. Raqamlashtirish 
jarayonidagi texnik qiyinchiliklar - CRM, ERP yoki avtomatlashtirilgan hisob tizimlarini joriy etishda texnik 
nosozliklar, dasturiy ta’minot bilan bog‘liq muammolar va xodimlarning raqamli savodxonligi pastligi jiddiy 
to‘siq bo‘lib xizmat qiladi. Strategik rejalashtirishning yetarli darajada shakllanmagani - ko‘plab kichik bizneslar 
qisqa muddatli daromadga yo‘naltirilgan bo‘lib, uzoq muddatli strategik rejalashtirishga e’tibor bermaydi. Bu 
esa takomillashtirilgan boshqaruv tizimining to‘liq ishlashiga xalaqit qiladi. O‘zgarishlarga qarshilik (psixologik 
va tashkiliy) - xodimlar va rahbariyatning yangiliklarni qabul qilishga tayyor emasligi, eski tizimlarga o‘rganib 
qolganligi modernizatsiya jarayonini sekinlashtiradi. Bu “tashkiliy inertsiya”ning klassik ko‘rinishidir. Yuridik va 
byurokratik to‘siqlar - boshqaruv tizimini takomillashtirish uchun zarur bo‘lgan hujjatlar, litsenziyalar, sertifikatlar 
va me’yoriy talablar ko‘p hollarda murakkab byurokratik jarayonlarni talab qiladi. Bu kichik biznes uchun ortiqcha 
vaqt va xarajatga sabab bo‘ladi.

2-rasm. 2024-yilda kichik biznesning omon qolish va o‘sish statistikasi
Manba: https://fitsmallbusiness.com/small-business-statistics/ 

Grafik tahlil: 2024-yilga nazar tashlaydigan bo‘lsak, kichik biznesning 77% dan ortig‘i kelajakka umid 
bilan qaraydi, ko‘pchilik ular 2023-yilda o‘sishga muvaffaq bo‘lganliklarini va 2024-yilda kengayishni 
rejalashtirganliklarini aytishdi. Shunga qaramay, ular inflyatsiya ta’siri, ta’minot zanjiri muammolari, xodimlarni 
yollash va saqlab qolishdan xavotirda.

Takliflar: Boshqaruv tizimida raqamlashtirish jarayonini jadallashtirish - korxonalarga ERP, CRM, 
onlayn hisob-kitob va inventarizatsiya tizimlarini bosqichma-bosqich joriy etish tavsiya etiladi. Bu boshqaruv 
qarorlarini tezkor, aniq va ma’lumotlarga asoslangan holda qabul qilishni ta’minlaydi. Strategik rejalashtirish 
mexanizmlarini kuchaytirish - kichik biznes subyektlari faoliyatida uzoq muddatli strategik maqsadlar, SWOT-
tahlil, risklar xaritasi va biznes-reja yangilanishini tizimli ravishda yo‘lga qo‘yish muhim. Bu korxonaning 
barqaror rivojlanishiga xizmat qiladi. Xodimlar malakasini oshirish va doimiy rivojlantirish dasturlarini yo‘lga 
qo‘yish - raqamli savodxonlik, innovatsion menejment, moliyaviy boshqaruv va marketing bo‘yicha treninglar 
tashkil etish xodimlarning kompetensiyasini oshiradi va korxona samaradorligiga ijobiy ta’sir qiladi. Korporativ 
boshqaruv madaniyatini joriy etish - shaffoflik, javobgarlik, jamoaviy boshqaruv va hisobotlilik tamoyillariga 
asoslangan boshqaruv modeli kichik biznesning ichki intizom va barqarorligini ta’minlaydi. Moliyaviy boshqaruvni 
takomillashtirish - budjetlashtirish, likvidlikni boshqarish, naqd pul oqimlarini nazorat qilish, xarajatlarni 
optimallashtirish va moliyaviy risklarni tahlil qilish tizimlarini joriy etish tavsiya qilinadi. Innovatsion faoliyatni 
rag‘batlantirish - korxonalar yangi mahsulot va xizmatlar yaratish, texnologiyalarni joriy etish, startaplar bilan 
hamkorlik qilish va innovatsion loyihalar uchun grantlar jalb etishga e’tibor qaratishlari lozim.

X U L O S A  V A  T A K L I F L A R
Kichik biznes va tadbirkorlik subyektlarida boshqaruv tizimini takomillashtirish zamonaviy iqtisodiy 

rivojlanishning muhim omillaridan biri bo‘lib, uning samaradorligi iqtisodiyotning umumiy barqarorligi va 
raqobatbardoshligini ta’minlashda muhim rol o‘ynaydi. Tadqiqotlar shuni ko‘rsatadiki, boshqaruv tizimini 
rivojlantirish raqamlashtirish, strategik rejalashtirish, moliyaviy boshqaruvni mustahkamlash, innovatsion 
yondashuvlarni joriy etish hamda xodimlar salohiyatini oshirish kabi omillar bilan chambarchas bog‘liq. 
Adabiyotlar tahlili zamonaviy boshqaruvning ustuvor yo‘nalishlari sifatida raqamli transformatsiya, korporativ 
boshqaruv madaniyatini shakllantirish va risklarni boshqarish tizimlarini takomillashtirish muhimligini ko‘rsatadi. 
Xorijiy olimlar innovatsion strategiyalar va bozor tahliliga asoslangan boshqaruvni taklif etgan bo‘lsa, o‘zbek 
tadqiqotchilari mahalliy iqtisodiy muhit, davlat tomonidan qo‘llab-quvvatlash mexanizmlari va institutsional 
islohotlar ahamiyatini alohida ta’kidlaydi.

